
ᑐᓴᒐᒃᓴᖅ 

ᑲᑎᒪᔨᕋᓛᖑᑲᐃᓐᓇᖅᑐᑦ ᓂᕈᐊᖅᖠᖅᐳᑦ ᐃᒃᓯᕙᐅᑕᒃᓴᒥᖕᓂᒃ ᐊᒻᒪᓗ ᐃᒃᓯᕙᐅᑕᐅᖃᑕᐅᓂᐊᖅᑐᒥᒃ  

ᐃᖃᓗᐃᑦ, ᓄᓇᕗᑦ (ᕕᕗᐊᕆ 28, 2001) ᒪᓕᒐᓕᐅᖅᑎᒃᑯᑦ ᑲᑎᒪᔨᕋᓛᕆᑲᐃᓐᓇᕐᓂᐊᖅᑕᖓᑦ 
ᕿᒥᕐᕈᓇᒃᑎᒋᔭᐅᓂᐊᖅᑐᑦ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᕐᔪᐊᖓᓐᓂᒃ ᐅᓪᓗᒥ ᓇᓗᓇᐃᖅᓯᖅᑲᐅᕗᑦ 
ᓂᕈᐊᖅᖠᖅᑲᐅᓂᕐᒥᖕᓂᒃ ᕇᐱᑲ ᐅᐃᓕᐊᒻᓯᒥᒃ, ᖁᑦᑎᒃᑐᕐᒥᐅᑦ ᒪᓕᒐᓕᐅᖅᑎᖓᓐᓂᒃ, ᐃᒃᓯᕙᐅᑕᙳᖅᑎᑕᐅᓂᖓᓂᒃ 
ᐊᒻᒪᓗ ᐃᒃᓯᕙᐅᑕᐅᖃᑎᑖᕐᓂᖓᓂᒃ ᑖᓄᑦ ᕼᐊᕕᐅᔭᕐᒥᒃ, ᖁᕐᓗᖅᑑᕐᒧᑦ ᒪᓕᒐᓕᐅᖅᑎᒥᒃ.  

  ᒪᓕᒐᓕᐅᕐᕕᖕᒥ ᐱᖁᔨᕗᖔᓕᐊᖅᑎᒍᑦ ᑲᑎᒪᔨᕋᓛᖑᑲᐃᓐᓇᕐᓂᐊᖅᑐᑦ ᓴᖅᑭᑕᐅᓚᐅᖅᑐᑦ ᓇᒡᒐᔾᔭᐅᓚᐅᖅᑐᒥ.  

  "ᓂᕆᐅᑦᑎᐊᖅᑐᖓ ᓯᕗᓂᒃᓴᑦᑎᓐᓂ ᐱᒻᒪᕆᐅᔪᓂᒃ ᐱᓕᕆᐊᖃᕐᓂᐊᕐᓂᑦᑎᓐᓂᒃ,"  ᐅᖃᓚᐅᖅᑐᖅ ᒥᔅ ᐅᐃᓕᐊᒻᔅ.  
"ᒪᓕᒐᓕᐅᖅᑎᓕᒫᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᓕᕆᓂᐊᕋᓗᐊᖅᑎᓪᓗᒋᑦ ᐱᓇᓱᐊᕈᓯᕐᓂ ᐊᒡᒋᖅᑐᓂ, 
ᑲᑎᒪᖃᑎᖃᖅᓵᓕᓛᕈᒪᔪᒍᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᒥᒃ ᐊᒻᒪᓗ ᐊᓯᖏᓐᓂᒃ ᐱᓕᕆᔨᐅᔪᓂᒃ, 
ᐅᖃᐅᓯᖃᕈᓐᓇᕐᓂᐊᕋᑦᑕ ᓇᐅᒃᑯᑦ ᐃᑲᔪᖃᑎᒌᒍᓐᓇᕐᓂᐊᕐᒪᖔᑦᑕ ᐊᒻᒪᓗ ᑭᓱᓂᒃ ᐊᐅᓚᔾᔭᐃᓂᐊᕐᒪᖔᑦᑕ."  

  ᑲᑎᒪᔨᕋᓛᖑᑲᐃᓐᓇᕐᓂᐊᖅᑐᑦ ᒪᓕᒐᒃᓴᖏᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓯᒪᓕᖅᑐᑦ.  ᑲᑎᒪᔨᕋᓛᑦ 
ᑭᖑᓪᓕᖅᐹᖅᓯᐅᑎᖏᑦ ᐅᓂᒃᑳᑦ ᓴᖅᑭᑕᐅᔪᒃᓴᐅᑕᐅᑎᑕᐅᓯᒪᔪᑦ ᐊᕐᕌᒎᒃ ᒪᕐᕉᒃ ᑐᖔᓂ ᑲᑎᒪᔨᕋᓛᙳᓚᐅᖅᑎᓪᓗᒋᑦ.  

ᑐᑭᓯᒋᐊᒃᑲᓐᓂᕈᒪᒍᕕᑦ ᐅᖄᓚᕕᒋᔪᓐᓇᖅᑕᐃᑦ:  

ᕇᐱᑲ ᐅᐃᓕᐊᒻᔅ, ᒪᓕᒐᓕᐅᖅᑎ 
ᐅᖃᓘᑖ: 867 975 5000  
ᓱᑲᔪᒃᑯᑦ: 867 975 5190 


